
A autonomia _
como estratexia

Ensaio un ambito de reflexién sobre
o literario complexo e necesario

deoloxia e autonomia no campo literario galego continda,

amplia e matiza percursos anteriores de Antén Figueroa,

encamifiados a adaptacién para o estudo da literatura ga-
lega de distintos cadros tedricos homologados internacio-
nalmente. E especificamente orientados na dltima década,
como sabemos, para a proxeccién da teorfa do campo litera-
rio de Pierre Bourdieu no noso espazo cultural.

O primeiro mérito do libro é o de funcionar como contrapeso
perante aplicaciéns mecénicas, superficiais ou s6 nominais das
teorias bourdianas e da terminoloxia afin. Asi deben ser enten-
didos, por exemplo, os distintos esclarecementos elaborados
polo autor arredor da nocién de autonomia. Féra de compren-
siéns baseadas en esquemas simplificadores que identifican a
autonomia do escritor ou do literario co retiro a torre de mar-
fil, cunha aséptica aposta na arte pola arte ou co desenvolve-
mento de contidos “despolitizados”, Figueroa concreta o signi-
ficado do concepto no cadro de andlise bourdiano, relacionado
coa aplicacién dunhas regras da arte especificas para o campo
literario perante a ameaza constante das forzas que sobre el
proxecta o campo do poder (econémico e politico).

Nesta mesma esfera tedrica, o autor elabora outra preci-
sién que nos achega 4 lifia central de intervencién represen-
tada na obra. Atinxe os vinculos estabelecidos entre auto-
nomizacién do campo e o que a propésito de autores como
Manuel Antonio ou Rafael Dieste poderia ser definido como
o “desexo de teoria”. E dicir, a activacion de practicas e acti-
tudes de proxeccion tedrica e auto-reflexiva, articuladas ha-
bitualmente arredor da estética, como acicate para a minori-
zacién dos condicionamentos de tipo ideol6xico proxectados
sobre o campo literario e para a sGa especializacién a respec-
to doutros campos culturais.

A nova achega de Figueroa entra na historia literaria gale-
ga cunha profundidade que determinadas leituras botaran a
faltar en obras anteriores. Un primeiro escenario seleccionado
€ 0 da Galiza de preguerra, onde o autor identifica determina-
dos indicios de autonomizacién do campo literario en relacién
cun campo hibrido de natureza ideoléxica, politica e cultural
con orixe nas Gltimas décadas do XIX: aparicién da idea de va-
lor literario, aperturas & homologacién técnica en perspectiva
internacional, loita entre distintas estratexias, especializacién
no conxunto dos campos artisticos ou, decisivamente, a afir-
macién de posiciéons como a de Manuel Antonio que, como
forma de distincién perante os axentes con maior poder sim-
bélico, apostaron na teorizacién e na actualizacion estética.

A segunda das prospecciéns atinxe a reconstrucién do
campo literario galego/galeguista na década de 1950, para
a que Figueroa identifica tres dmbitos de loita: a mesma su-
pervivencia do espazo cultural galego, a configuracién dun
imaxinario social auténomo e a dialéctica entre vellos e no-

vos. En relacidn con este Gltimo asunto e coa emerxencia da
Nova narrativa galega o libro introduce algunhas propostas
ben suxestivas. Por exemplo cando define ese movemento
en tanto polo madis auténomo do precario campo literario,
que basea a sda estratexia nas devanditas practicas de teori-
zacion, reflexién e internacionalizacién.

Mais tamén cando estabelece a sUa oposicién a tendencia
que, con maior prestixio no campo politico, opta por reperto-
rios socialrealistas e pretensamente populares, en obediencia
a determinadas estratexias anti-tedricas e anti-intelectuais. E
asemade na caracterizacién da direccién fixada por autores
como Rodriguez Mourullo en tanto estratexia de descentramen-
to que, na distancia marcada en relacién cos modelos hexe-
maonicos no campo espaiiol, aspira a emanciparse deste.

O principal ambito de reflexién impulsado por Figueroa é
tan complexo como relevante para unha comprensién afina-
da de estratexias e planificaciéns literarias pasadas e actuais:
non son precisamente as estratexias proclives & autonomi-
zacién do campo, segundo os mecanismos dos que o autor
dd conta, as mais efectivas para a consecucién dun recofie-
cemento internacional que, nada raro, acaba por exceder o
ambito literario e acada repercusiéns nas esferas politica e
identitaria? // Isaac Lourido

